
SESIÓN ORDINARIA DA XUNTA DE GOBERNO LOCAL DO DÍA 31 DE XANEIRO DE 2017

No despacho de Alcaldía do Concello de Cambre, ás oito horas e quince minutos do día trinta e 
un de xaneiro de dous mil dezasete, baixo a presidencia do señor alcalde don Óscar A. García 
Patiño, reúnese a Xunta de Goberno Local, co fin de realizar a sesión ordinaria convocada para o 
efecto.

Asisten  os  concelleiros  que  a  continuación  se  relacionan,  segundo  nomeamento  efectuado 
mediante  Resolución  da Alcaldía  número  1840  de data  18  de novembro de  2016:  don  Juan 
Evaristo Rodríguez Vázquez, don Juan González Leirós, dona Leonor Fernández Grande, dona 
Elisa Pestonit Barreiros, dona Josefa Vázquez Soto e don Daniel Carballada Rodríguez.

Non asiste e presente escusa don Ramón Boga Moscoso.

Faise constar que asisten á sesión dona Mª Dolores Blanca García Fernández, concelleira con 
delegación especial dos servizos de Participación Cidadá e Movemento Asociativo, incluídos na 
Área de Presidencia; dona Mª Jesús Gómez González, concelleira con delegación especial dos 
servizos  de  Igualdade,  Terceira  Idade,  Acción  Voluntaria  e  Educación,  incluídos  na  Área  de 
Recursos Humanos, Servizos Sociais e Educación; e don Brais Cubeiro Fernández, concelleiro 
con  delegación  especial  do  servizo  de  Deportes,  incluído  na  Área  de  Cultura,  Deportes  e 
Mobilidade, isto en aplicación do disposto no artigo 133.3 do Regulamento orgánico municipal.

Intervén como secretaria xeral dona María Luisa de la Red Ampudia.

Aberto  o  acto  pola  presidencia,  examináronse  os  asuntos  incluídos  na  orde  do  día  da 
convocatoria.

1º. Aprobación, se procede, dos borradores das actas da sesión ordinaria de data 24 de 
xaneiro de 2017 e da sesión extraordinaria e urxente de data 25 de xaneiro de 2017

O  señor  presidente  pregunta  aos  asistentes  se  desexan  formular  algunha  observación  aos 
borradores das actas correspondente á sesión ordinaria de data 24 de xaneiro de 2017 e da 
sesión extraordinaria e urxente de data 25 de xaneiro de 2017.

Non se formulan alegacións, polo que a Xunta de Goberno Local aproba os citados borradores por 
unanimidade dos concelleiros que están hoxe presentes e que asistiron ás citadas sesións:

- sete concelleiros na sesión ordinaria do día 24 de xaneiro de 2017 (don Óscar A. García 
Patiño, don Juan Evaristo Rodríguez Vázquez, don Juan González Leirós, dona Leonor 
Fernández Grande, dona Elisa Pestonit Barreiros, dona Josefa Vázquez Soto e don Daniel 
Carballada Rodríguez).

- seis concelleiros na sesión extraordinaria e urxente do día 25 de xaneiro de 2017 (don 
Óscar A. García Patiño, don Juan Evaristo Rodríguez Vázquez, don Juan González Leirós, 
dona Leonor Fernández Grande, dona Elisa Pestonit  Barreiros e dona Josefa Vázquez 
Soto).

2º. Boletíns e correspondencia

- Resolución do 30 de decembro de 2016, da Axencia Galega de Desenvolvemento Rural, pola 
que se convocan, mediante tramitación anticipada de gasto, subvencións para a execución de 
proxectos  ao abeiro  da submedida  19.2  (apoio  para  a  realización de  operacións conforme a 
estratexia  de  desenvolvemento  local  participativo),  da  medida  Leader  do  Programa  de 
desenvolvemento rural de Galicia 2014-2020, para as anualidades 2017 e 2018, cofinanciadas co 
Fondo Europeo Agrícola de Desenvolvemento Rural. (Diario Oficial de Galicia número 20, do 30 
de xaneiro de 2017).

- Anuncio da Secretaría Xeral, Servizo de Patrimonio e Contratación, da Deputación provincial da 
Coruña, de aprobación do Plan de conservación de vías provinciais 2017, primeira fase, integrado, 
entre  outros,  polo  proxecto  denominado  “Grupo  10.-  Cambre  e  Carral”,  cun  orzamento  de 
223.619,08 euros. (Boletín Oficial da Provincia número 21, do 31 de xaneiro de 2017).

-  Resolución  do  5  de  xaneiro  de  2017,  da  Dirección  Xeral  de  Xuventude,  Participación  e 
Voluntariado, pola que se procede á publicación das subvencións concedidas ao abeiro da Orde 
do 11 de marzo de 2016 pola que se regulan as bases que rexerán as subvencións a entidades 
de acción voluntaria e a entidades locais enmarcadas no Programa de servizo de voluntariado 
xuvenil, e se procede á súa convocatoria para o ano 2016. (Diario Oficial de Galicia número 21, do 
31 de xaneiro de 2017).

O  Concello  de  Cambre  resulta  beneficiario  dun  importe  de  3.740,00  euros  polo  “Proxecto 
Zaranda”.

3º.  Informe das resolucións ditadas pola alcaldía e polos concelleiros delegados da área 
dende a anterior Xunta de Goberno Local

Os presentes toman coñecemento das resolucións da alcaldía e concellerías delegadas de área 
ditadas dende o día 20 ao 26 de xaneiro do ano que andamos, que comeza coa resolución do 
concelleiro delegado da área de Cultura, Deportes e Mobilidade número 60/2017 e remata coa 
resolución da concelleira delegada da área de Protección Civil, Policía Local e Sanidade número 
94/2017, segundo se relaciona a seguir: 

Nº decreto Data sinatura Asunto

60/2017 20/01/2017 Autorización  para  que  don  EJLL  preste  servizos  como  condutor 
asalariado no taxi número 9

61/2017 20/01/2017
Decreto  solicitude  subvención  novidades  editoriais  en  galego  en 
formato físico (Orde do 19 decembro 2016, DOG nº 4 de 5 xaneiro 
2017)

62/2017 20/01/2017 Cesión uso piscina IES David Buján curso 2016/2017

63/2017 20/01/2017
Aprobación de facturas (S.S.A1,  S.L.  e máis),  e  recoñecemento e 
liquidación  de  cadansúas  obrigas  por  importe  total  de  29.738,76 
euros.

64/2017 20/01/2017 Liquidación  de  prezos  públicos  -  Actividades  culturais  de  corte  e 
confección e pintura nas parroquias (outubro 2016 - maio 2017)

65/2017 20/01/2017 Proposta cobro actividades educativas curso 2016/2017-1º trimestre

66/2017 20/01/2017 Expedientes sancionadores de tráfico: DIM (P 3896)

67/2017 20/01/2017
Solicitude de reintegro do exceso de retencións sobre determinadas 
rendas  ou  rendementos  procedentes  do  arrendo  de  inmobles 
urbanos durante o ano 2016. Modelo 115

68/2017 20/01/2017 Convocatoria da sesión ordinaria da Xunta de Goberno Local do día 
24 de xaneiro de 2017

69/2017 20/01/2017

Aprobación do proxecto ANAINAR e da solicitude de subvención na 
convocatoria da FEMP publicada o 2 de xaneiro de 2017 no marco 
do convenio subscrito o 1 de agosto de 2017 entre o IMIO e a FEMP, 
para o desenvolvemento e implementación de actuacións en materia 
de igualdade por parte das entidades locais asociadas á FEMP

70/2017 23/01/2017 Convocatoria da sesión ordinaria do Pleno municipal do día 26 de 
xaneiro de 2017

71/2017 23/01/2017

Adhesión do Concello de Cambre ao convenio entre a FEGAMP e as 
empresas subministradoras de enerxía para a protección de persoas 
e  familias  en  situación  de  vulnerabilidade  ou  exclusión  social,  na 
Comunidade  Autónoma  de  Galicia,  a  través  da  coordinación  cos 
servizos sociais municipais.

72/2017 23/01/2017 Desistimento axuda lentes correctoras de MT

73/2017 23/01/2017

Desestimación  da  reclamación  patrimonial  presentada  por  dona 
MJRM,por  un  importe  de  400,70  euros,  en  concepto  de 
indemnización  polo  reventón  dunha  roda  no  seu  vehículo,  ao 
introducila nunha zanxa aberta polas obras levadas a cabo na rúa O 
Feal, Pravio, á altura do número 10, o día 19 de setembro de 2013. 
Expdte. 23/2013 Resp. Patrim.

74/2017 24/01/2017 Proposta admitidos actividades Xogando no Nadal 2016

75/2017 24/01/2017 Solicitude da asociación Musicambre para celebración de actividade 
formativa nos locais de ensaio

76/2017 24/01/2017

Declarar  a  ineficacia  da  comunicación  previa  presentada  para  a 
reparación da cuberta do alpendre existente en Anceis, e se declara 
completa a documentación presentada para a reparación da cuberta 
da vivenda existente na parte posterior da mesma finca

77/2017 24/01/2017
Aprobación  de  facturas  (IDYDODC  e  máis),  e  recoñecemento  e 
liquidación  de  cadansúas  obrigas  por  importe  total  de  59.143,38 
euros

78/2017 24/01/2017 Convocatoria  de  sesión  extraordinaria  e  urxente  da  Xunta  de 
Goberno Local do día 25 de xaneiro de 2017

79/2017 24/01/2017 Decreto  solicitude  subvención  mellora  das  coleccións  (Orde  22 
decembro 2016, DOG nº 5 de 9 xaneiro 2017)

80/2017 24/01/2017 Inscrición da Asociación Coruña  Towers  no Rexistro  municipal  de 
asociacións veciñais (RMAV)

81/2017 25/01/2017 Expediente de declaración de ruína 2015/I002/000117 de edificación 
sita en Estrada Cambre-Temple, Cambre.

82/2017 25/01/2017 Resolución  concesión  solicitude  anticipo  á  funcionaria  de  carreira 
dona M.S.G.G.

83/2017 25/01/2017 Resolución  pagamento  nómina  mes  de  xaneiro  de  2017  por  un 
importe bruto de 355.704,79 euros.

84/2017 26/01/2017 Expediente de transferencia de crédito núm. 1/2017. Área de gasto 3

85/2017 26/01/2017 Concesión axuda recibo gas a MMSD por importe de 51,95 euros

86/2017 26/01/2017 Concesión axuda dous recibos de luz  por  importe  de 53,22 e  de 
48,55 euros sendo o importe total de 101,77 euros a OHO

87/2017 26/01/2017 Expediente  de  disciplina  urbanística  2014/I002/000086  por  obras 
realizadas en finca sita en Cecebre, Cambre.

88/2017 26/01/2017

Estimación  da  reclamación  patrimonial  presentada  por  don  OAB, 
representado  por  Mapfre  familiar  S.A.,  por  un  importe  de  294,70 
euros, en concepto de indemnización polos danos causados no seu 
vehículo  ao  pasar  por  encima  dunha  fochanca  no  lugar  se  San 
Roque, na estrada que vai dende Santa María de Vigo a Cecebre, o 
día 28 de xuño de 2013. Expdte. 22/2013 Resp. Patrim.

89/2017 26/01/2017

Estimación da reclamación patrimonial  presentada por  don LASG, 
por un importe de 323,50 euros, en concepto de indemnización polos 
danos  causados  no  seu  vehículo  ao  pasar  por  encima  dunha 
fochanca na rúa Constitución, á altura do número 16, o día 16 de 
marzo de 2013. Expdte. 10/2013 Resp. Patrim.

90/2017 26/01/2017 Avocación  de  competencias  de  dona  Mª  Dolores  B.  García 
Fernández dende o día 13 ao 22 de febreiro de 2017

91/2017 26/01/2017 Expediente de declaración de ruina de edificación sita  en Estrada 
Cambre-Temple, Cambre.

92/2017 26/01/2017 Conceder a licenza municipal para a reforma da vivenda unifamiliar 
sita en San Lourenzo de Meixigo. Solicitante: AMG

93/2017 26/01/2017 Solicitude de alta de usuarios na aplicación Hermes para a utilización 
da Plataforma Lexnet-Hermes

94/2017 26/01/2017 Expedientes sancionadores de tráfico: DR EST 2016-6

4º. Informes doutros asuntos de área

Informes da Alcaldía

Don Óscar A. García Patiño dá conta dos seguintes asuntos:

- Mantivo unha reunión co secretario xeral de Transportes da UXT en relación co contrato da grúa.

- Visitou o centro da terceira idade do Temple acompañado da concelleira con delegación especial 
dos servizos de Participación Cidadá e Movemento Asociativo, e da concelleira con delegación 
especial  dos  servizos  de  Integración  Social,  Familia,  Muller,  Terceira  Idade,  Políticas  de 
Igualdade, Acción Voluntaria e Educación.

- O mércores 25 acudiu ao CEIP Graxal, acompañado da concelleira de Protección Civil, Policía 
Local e Sanidade, á entrega de premios do programa Senda Escolar Segura.

- No CEIP Portofaro mantiveron unha reunión cos veciños da rúa Temple para explicar as obras 
das beirarrúas da devandita rúa que se iniciaron esta semana.

- Comezaron as obras de iluminación da ponte do Burgo, obra que se acomete en conxunto co 
Concello de Culleredo.

- Recibíu, acompañado do concelleiro de Recursos Humanos, Servizos Sociais e Educación, á 
directiva da entidade ARELA.

- Acudiu a unha comida cos correspondentes informativos da OMIX.

En  relación  cos  servizos  de  Participación  Cidadá  e  Movemento  Asociativo,  dona  Mª  Dolores 
Blanca García Fernández dá conta dos seguintes asuntos:

Do día 23/ a o 28 /2017:

- Mantivo unha reunión coa Asociación da 3ª Idade do Graxal, estando presente o Sr. alcalde, as 
concelleiras de Movemento Asociativo e Asuntos Sociais 3ª Idade, explicóuselles os proxectos 
que se ían levar a cabo, 

-  O presidente  da 3ª  Idade do Temple,  falou coa concelleira de Movemento Asociativo,  para 
comunicarlle varios problemas do local, tomou nota. 

- Aos dous días chamou por telf., ao presidente da 3ª Idade do Graxal para comunicarlle, que o 
conserxe non pode ir polo local para facer as reparacions que tiña previsto; xa lles chamará por  
telf., cando o poida facer.

-  Recibíu  unhas  queixas  da  3ª  Idade  da  Barcala  comunicándolle  que  tiñan  problemas  coa 
calefacción,  os  radiadores  non  quentaban;  persoalmente  encargouse  de  chamar  a  empresa 
“Eulen”, personouse un técnico no local, resolvendo o problema, advirtíndolle que se volve a fallar 
ou deixar  de quentar  os radiadores,  posiblemente hai  que cambiar  o termo;  non houbo máis 
queixas ata o momento, pensou que todo funciona con normalidade.

- Chámoulle unha veciña de Pravio, que xa non é a primeira vez que ten que sacar o contedor do 
lixo da súa porta, despois de falar con Obras e Servizos, pasáronlle coa concelleira Elisa xa que o 
problema viña do Consorcio das Mariñas, ela mesma chamou a Inés Peleteiro, díxolle que iría ela 
persoalmente ao lugar.

- Recibiu no seu despacho ao Sr. Manuel, futuro presidente da Asociación Cultural e Deportiva de 
San Lorenzo, para pedirlle se lle podiamos retirar unhas columnas de ferro que hai na pista da 
ASC., pasou o escrito a Obras e Servizos.

- Un veciño de Cela, infórmalle que á altura do núm., 12 hai dúas fochas enormes e a tapa da 
rede de sumidoiros está cinco centímetros por debaixo do asfalto entre as fochas e a rede de 
sumidoiros obrígalles a saír da calzada, con risgo de provocar un accidente.

Informes  do  concelleiro  delegado  da  área  de  Recursos  Humanos,  Servizos  Sociais  e 
Educación

En  relación  cos  servizos  de  Integración  Social,  Familia,  Muller,  Terceira  Idade,  Políticas  de 
Igualdade,  Acción  Voluntaria  e  Educación,  dona  Mª  Jesús  Gómez  González  dá  conta  dos 
seguintes asuntos:

- o día 23 asistiu ao consello escolar do CEIP de Brexo Lema.

- o mesmo día 23 mantivo unha reunión coa Asociación da 3ª Idade do Temple.

- o día 25 asistiu aos consellos escolares da unitaria de Pravio e da unitaria de Cecebre.

Informes da concelleira delegada da área de Desenvolvemento Socioeconómico

Dona Leonor Fernández Grande dá conta dos seguintes asuntos:

- O día 24 enviouse por correo a todos os domicilios do concello a difusión do XVII Plan Municipal 
de Formación, así como á páxina web e outras vías de comunicación. 

- O día 25 mantivo unha reunión coas representantes dunha empresa de servizos de psicoloxía, 
orientación e pedagoxía, co fin de coñecer os seus servizos profesionais cara á posible utilización 
en programacións municipais.

- O día 26 mantivo unha reunión cun representante dunha empresa do municipio que comercializa 
equipos  de  protección  e  medidas  de  seguridade,  para  coñecer  os  seus  produtos  cara  aos 
equipamentos do alumnado dos cursos que precisen destes equipos. 

Informes da concelleira delegada da área de Protección Civil, Policía Local e Sanidade

Dona Josefa Vázquez Soto dá conta dos seguintes:

- O martes 24 acudiu ao consello escolar do instituto David Buján, de Sigrás.

- O xoves 26 visitou a senda segura do Graxal xunto con Stop Accidentes e a Policía Local.

Informes do concelleiro delegado da área de Cultura, Deportes e Mobilidade

Don Daniel Carballada Rodríguez dá conta dos seguintes asuntos:

- o mércores 25 mantivo unha reunión na Deputación coa vicepresidenta dona Goretti Sanmartín 
para tratar diferentes temas de colaboración entre a Deputación e o Concello.

-  o mesmo mércores 25 asistiu a unha mesa de transportes na xefatura territorial da Xunta na 
Coruña.

- o xoves 26 mantivo unha reunión coa fundación Wenceslao Fernández Flórez.

- o venres 27 asistiu á Comisión de valoración das subvencións municipais a entidades sen fin de 
lucro 2016.

-   o  sábado  28,  clausura  exposición  Manuel  María  na  casa  da  cultura  coa  proxección  do 
documental “peregrinaxes”.

- o domingo 29 asistiu á celebración dos 99 anos da Sociedade “La Juventud de Cecebre”.

En relación co servizo de Deportes, don Brais Cubeiro Fernández dá conta dos seguintes asuntos:

- o venres 27 asistiu á comisión de valoración das subvencións municipais a entidades sen fin de 
lucro 2016.

- o mesmo venres 27 mantivo unha reunión coa directiva dos Once Caballeros.

- o domingo 29 mantivo unha reunión coa directiva do Club Cambre tenis de mesa.

A continuación, a Presidencia, ao abeiro do establecido no artigo 133 do Regulamento orgánico 
municipal respecto de que as sesións da Xunta de Goberno Local se axustarán ao establecido 
para o Pleno, somete a votación ordinaria a declaración de urxencia da proposta en relación co 
expediente de aprobación do proxecto correspondente á actuación de “Mellora do parque da rúa 
Francisco Rodríguez, O Graxal, O Temple”, cofinanciada pola Excma. Deputación Provincial da 
Coruña ao abeiro da convocatoria de subvencións dirixida aos concellos e outras entidades locais 
da  provincia  da  Coruña  para  investimentos  de  promoción  económica  durante  o  ano  2016 
(FOAYIA/2016)

A urxencia da proposta é aprobada por unanimidade dos sete concelleiros que asisten á sesión da 
Xunta de Goberno Local.

Único: Aprobación do proxecto correspondente á actuación de “Mellora do parque da rúa 
Francisco Rodríguez, O Graxal, O Temple”, cofinanciada pola Excma. Deputación Provincial 
da  Coruña  ao  abeiro  da  convocatoria  de  subvencións  dirixida  aos  concellos  e  outras 
entidades  locais  da  provincia  da  Coruña  para  investimentos  de  promoción  económica 
durante o ano 2016 (FOAYIA/2016)

Vista a proposta de Alcaldía de data 30 de xaneiro de 2017 que literalmente se transcribe a 
continuación:

“No BOP nº 221 do 18 de novembro de 2015 publicáronse as Bases específicas da convocatoria 
do programa  de subvencións dirixido aos concellos e outras entidades locais da provincia da 
Coruña para investimentos de promoción económica durante o ano 2016 (FOAYIA/2016).

Por resolución da Alcaldía nº 2210/2015 de data 16 de decembro de 2015, acordouse solicitar á 
Excma. Deputación Provincial da Coruña unha subvención por importe de 34.998,14 euros con 
cargo ás anteditas bases, para a execución da actuación contemplada no proxecto elaborado polo 
enxeñeiro de camiños municipal, denominado  “Mellora do parque da rúa Francisco Rodriguez, O 
Graxal, O Temple”, cun importe de execución por contrata de  34.998,14 euros.

No BOP da Coruña nº  103 do 1 de xuño de 2016 publícase a resolución da Presidencia da 
Deputación Provincial da Coruña nº 2016/12191 de data 27 de maio de 2016, pola que se aproba 
a  concesión  dunha  subvención  ao  Concello  de  Cambre  ,  para  a  actuación  solicitada,  de 
14.979,20 euros.

Por resolución da Presidencia da Deputación Provincial da Coruña  de data 16 de novembro de 
2016 concédese ao Concello de Cambre unha prórroga ata o día 30 de abril  de 2017 para a 
execución da obra obxecto da subvención.

Con  data  do  19  de  xaneiro  de  2017  emítese  informe  urbanístico  favorable  á  execución  do 
proxecto,  polo  arquitecto  municipal  don José Ramón Díaz Barbeito,  e coa mesma data se 
subscribe documento de retención de crédito pola Intervención Municipal.

Tendo en conta que, tal e como informa o enxeñeiro de camiños municipal redactor do proxecto 
con data do  17 de xaneiro de 2017,  a actuación solicitada, contemplada no proxecto “Mellora do 
parque  da  rúa  Francisco  Rodriguez,  O  Graxal,  O  Temple”,  constitúe  un  contrato  mixto,  de 
subministración e obra,  e que, se ben  a prestación que ten máis importancia desde o punto de 
vista económico é a subministración , o que determina as normas que deben aplicarse para  a súa 
adxudicación ao abeiro do establecido no artigo 12 do RDL 3/2011 do 14 de novembro (Texto 
Refundido da Lei dos contratos do sector público), e tendo en conta, así mesmo, que ao levar 
consigo esta actuación a execución de obra civil, o enxeñeiro de camiños municipal elaborou un 
proxecto de obra que contempla, entre outros aspectos, a elaboración dun Plan de Seguridade e 
saúde, o cumprimento do RD 105/2008 do 1 de febreiro polo que se aproba a produción e xestión 
de residuos de construción e demolición, así como  a definición da actuación de subministración 
máis obra como unha “unidade funcional” e “obra completa”, todo o cal implica o tratamento do 
proxecto elaborado, na súa execución,  como un proxecto de obra. 

Tendo  en  conta  o  establecido  nos  artigos  121  e   126   do  RD Lexislativo  3/2011  do  14  de 
novembro,  polo que se aproba o Texto Refundido da Lei de contratos do sector  Público, en 
virtude dos cales a adxudicación dun contrato de obras requirirá a previa elaboración, supervisión, 
aprobación  e replanteo do correspondente proxecto, correspondendo a súa aprobación ao órgano 
de contratación, e que, unha vez realizado o replanteo, incorporarase o proxecto ao expediente de 
contratación.

Vista a proposta do concelleiro delegado da área de Urbanismo, Obras e Medio Ambiente, de data 
30 de xaneiro de 2017.

Por todo o exposto, e tendo en conta a delegación de atribucións desta Alcaldía a prol da Xunta 
de Goberno Local efectuada mediante Resolución número 447/2016, do 18 de marzo, propoño a 
adopción dos seguintes ACORDOS:

Primeiro: Aproba-lo proxecto elaborado  polo  enxeñeiro de camiños, canles e portos municipal e 
xefe da Sección de Servizos don Óscar Souto Muíño, denominado   “Mellora do parque da rúa 
Francisco Rodríguez, O Graxal, O Temple”, cun importe de execución por contrata de  34.998,14 
euros, para o cal se obtivo unha subvención por importe de 14.979,20 euros ao abeiro das Bases 
específicas  da  convocatoria  do  programa   de  subvencións  dirixido  aos  concellos  e  outras 
entidades locais da provincia da Coruña para investimentos de promoción económica durante o 
ano 2016, (FOAYIA/2016).

Segundo:  Acordar  que  polo  técnico  competente  se  efectúe  o  replanteo  do  proxecto,  de 
conformidade co establecido no artigo 126 do RD Lexislativo 3/2011 do 14 de novembro, polo que 
se aproba o Texto Refundido da Lei de contratos do sector  Público, toda vez que a actuación 
solicitada, aínda que conte coa natureza xurídica de subministración, leva consigo a execución de 
obra  civil,  e  dar  traslado  seguidamente  do  expediente  de  aprobación  do  proxecto  aos 

Departamentos de Secretaría ,  Intervención e Servizos, para inicio da tramitación do expediente 
de contratación.”

A Xunta de Goberno Local, por unanimidade dos sete concelleiros que asisten á sesión, aprobou 
a proposta tal e como foi transcrita.

E non habendo máis asuntos que tratar, remata a sesión sendo as oito horas e trinta e cinco 
minutos, do que eu, secretaria, certifico.

O presidente A secretaria
Óscar A. García Patiño María Luisa de la Red Ampudia

